
 

Publicaziuns dalla vischnaunca, jamna 12 

 
Damonda da baghegiar 
 

Nr. 2011-1022 
 

Datum da publicaziun: ils 25 da mars 2011 
Il patrun: Polizia cantunala, Ringstrasse 2, 7000 Cuera 
Il representant: Mullis + Cavegn AG, Salvatorenstrasse 38, 7000 Cuera 
Object: Staziun da func cun antenna nova, (sistem Polycom), luvratori sin parcella 177, Via 
Plaun da Diras 7, 7180 Disentis/Mustér 

 
Ils plans da construcziun ein deponi tier l’administraziun communala. 
L’investa publica cuoza 20 dis dapi il datum dalla publicaziun. 
Eventualas protestas encunter sura damonda da baghegiar ein d’inoltrar a scret enteifer 20 dis alla 
instanza da baghegiar, caum postal 57, 7180 Disentis/Mustér. La protesta sto esser motivada e sutta-
scretta dil recurrent ni da siu representant. 
 
Disentis/Mustér, ils 21-3-2011 
Uffeci da baghegiar Disentis/Mustér 
 

 
 
Lubientscha da baghegiar 
 
L’instanza da baghegiar ha concediu suandonta lubientschas da baghegiar: 
 

Nr. 2011-1002 
Vischnaunca politica, Caum Postal 57, 7180 Disentis/Mustér; canalisaziun Mumpé Medel–
Fontanivas, parcellas 2386, 2394, 2391, 2383, 2382, 2381, 2360, 2409, 3597 e 2879 Crusch 
Mumpé Medel–Plaun Sut–Fontanivas, 7183 Mumpé Medel. 

 
Quella lubientscha sa vegnir contestada enteifer 30 dis dapi la publicaziun el Fegl ufficial dalla Sursel-
va tier la Dertgira administrativa dil cantun Grischun. 
 
Disentis/Mustér, ils 22-3-2011 
Uffeci da baghegiar Disentis/Mustér 
 

 
 
Annunzias da baghegiar 
 
All’instanza da baghegiar ei sin fundament digl art. 64, alinea 2 dalla lescha da baghegiar e digl art. 40 
dall’ordinaziun davart la planisaziun dil territori dil cantun Grischun OPT vegniu annunziau suandonts 
projects: 
 

Nr. 2011-2019 
Angelica e Luis Schlosser-Lechmann, Via Pintga 10, 7180 Disentis/Mustér e Clemens 
Lechmann-Flepp, Plonserfeldstrasse 9, 8889 Plons; sanaziun dils mirs dalla casa, parcella 
817, Via Pintga 10, 7180 Disentis/Mustér. 
 
Nr. 2011-2020 
Willi Huonder, Via Glaretsch14, 7186 Segnas; midada dalla cuvrida dil tetg (nova cuvrida da 
stuors), baghetg sin parcella 21, Via Peisel 4, 7186 Segnas. 
 
Nr. 2011-2022 
Livio e Corina Zanetti-Cajacob, Via Raveras 11, 7180 Disentis/Mustér; sanaziun ed isola-
ziun dil tetg casa, parcella 842, Via Raveras 11, 7180 Disentis/Mustér. 

Encunter quellas decisiuns san ins protestar a scret enteifer 20 dis dapi la publicaziun alla supras-
tonza communala. 
 
Disentis/Mustér, ils 22-3-2011 
Uffeci da baghegiar Disentis/Mustér 
 

 
 
Lenna da brisch 
 
Damondas per lenna da brisch cun indicar il quantum en m3 (sper via ni franco a casa) ein da far  
 

en scret entochen ils 31 da mars 2011 
 
agl uffeci forestal dalla vischnaunca da Mustér, Werner Müller, caum postal 57, 7180 Disentis/Mustér 
ni e-mail: uffeciforestal@disentis.ch. 
 
Uffeci forestal Disentis/Mustér 
 

 
 
Ovra electrica Russein – Exposiziun publica 
 
Naven dils 28 da mars entochen ils 26 d’avrel 2011 vegn la damonda d’approbaziun dalla concessiun 
per l’Ovra electrica Russein exponida publicamein. Igl avis ufficial ei vegnius publicaus ils 24 da mars 
2011 el Fegl ufficial dil cantun Grischun. 
 
Il consorzi da studi Russein, che secumpona dall’Axpo Hydro Surselva AG sco era las vischnauncas 
Sumvitg e Disentis/Mustér, planisescha la renovaziun e l’engrondaziun dall’Ovra electrica Russein, la 
quala nezegia l’aua dalla Val Russein 
. 
Duront l’exposiziun publica sa vegnir priu investa dalla corrispundenta documentaziun tier 
l’administraziun communala (s’annunziar al spurtegl).  
 
Suprastonza communala 
 

 
 
Midada d’adressa enteifer vischnaunca 
 
Tgi che mida casa enteifer la vischnaunca ei obligaus d’annunziar la nova adressa all’administraziun 
communala enteifer 8 dis. 
 
Controlla da habitonts Disentis/Mustér 
 

 
 
Dis dallas portas aviartas 
 
Geniturs ed autras persunas interessadas vid la scola han la pusseivladad da visitar lur affons duront 
l’instrucziun e quei sco suonda: 
 
Scoletta:            Gliendisdis, ils 4 d’avrel 2011 
1. classa:           Gievgia, ils 7 d’avrel 2011 
2. classa:            Venderdis, ils 8 d’avrel 2011 
3./4. classa:        Mardis, ils 5 d’avrel 2011 
5./6. classa:        Venderdis, ils 8 d’avrel 2011 
Scalem superiur: Gievgia, ils 7 d’avrel 2011 
 
Ils affons e las persunas d’instrucziun selegran da Vossa viseta. 

Annunzias per scoletta ed emprema classa 
 
Annunzias pil niev onn da scola 2011/12 per la scoletta e l’emprema classa ein da tarmetter tochen ils 
4 d’avrel 2011 al meinascola (Kai Hinrichsen, Via da scola 5, 7180 Mustér). 
 

 
 
Apparats d’udida 
 
Gliendisdis, ils 28 da mars 2011 denter las 14.00 e las 16.00 saveis Vus schar schubergiar e regular 
Vies apparat d’udida en Casa da tgira Sursassiala. Arthur Jacomet fa quei survetsch per tuts interes-
sents gratuitamein. 
 
Liug: Casa da tgira Sursassiala, stiva da schiember. 
 
Cordial invit  
Casa da tgira Sursassiala 
 

 
 
Corrigenda! 
Invit alla radunonza generala dils possessurs da dretgs dall’alp Cristallina 
 

Sonda, ils 26 da mars 2011, allas 20.15 el hotel Rhätia. 
 
Tractandas: 
 
1. Beinvegni 
2. Elecziun d’in dumbravusch 
3. Prelecziun dil protocol ed approbaziun 
4. Rapport dil president 
5. Rendaquen 2010 
6. Rapport dils revisurs ed approbaziun dil quen 
7. Fixar il tscheins dils dretgs per 2011 
8. Varia 
 
Tuts possessurs da dretgs ein cordialmein envidai a nossa radunonza generala. Suenter radunonza 
vegn offeriu als presents ina tscheina. 
 
Cun duida stema salida 
Segnas, ils 3-3-2011  
La suprastonza d’alp Cristallina 
 

 
 
Corporaziun dall’alp Pazzola 
Radunonza generala 
 

Mardis, ils 29 da mars 2011 
allas 20.15 ell’ustria Cresta a Segnas. 

 
Tractandas: 
1. Beinvegni 
2. Elecziun d’in dumbravuschs 
3. Approbaziun dil protocol 
4. a) Rendaquen 
    b) Rapport dils revisurs cun approbaziun dil quen 
5. Elecziun d’in ugau 
6. Rapport dil cautegia 

7. Program da lavur 2011 
8. Varia 
 
Cordialmein envida  
La suprastonza 
 

 
 
Uniun samaritana Mustér 
 
L’acziun da spender saung per donaturas e donaturs dallas vischnauncas da Medel e Mustér ha liug: 
 

Gliendisdis, ils 28 da mars 2011 
dallas 18.00–20.00 en halla Cons. 

 
Nus engraziein grondamein per quei bien survetsch en favur da malsauns e disgraziai e sperein a 
stedia participaziun. 
 
Cordial beinvegni  
Uniun samaritana Mustér 
 

 
 
Uniun samaritana Mustér  
Cuors agid d’urgenza 
 
L’Uniun samaritana Mustér organisescha in cuors agid d’urgenza tenor las directivas SSB. 
 
Datum:      venderdis, ils 8 d’avrel, 19.30–21.30 
                 sonda, ils 9 d’avrel,         8.00–12.00 / 14.00–18.00 
Liug:          Casa da scola, Mustér 
Annunzias: ein da far entochen ils 31 da mars 2011 
tier:            Yvonne Flepp, tel. 081 947 50 35, e-mail: yvonne.flepp@kns.ch 
 

 
 
Uniun da commerci e professiun Mustér 
Invit alla radunonza generala 
 

Sonda, ils 2 d’avrel 2011 
allas 19.00 en Casa Cumin (sala da seduta). 

 
Tractandas: 
 
1.   Beinvegni 
2.   Elecziun d’in dumbravuschs 
3.   Approbaziun dil protocol dalla radunonza generela 2010 
4.   a) Rendaquen UCP 
      b) Rendaquen EX 10 
      c) Rapport dils revisurs 
5.   a) Rapport dil president UCP 
      b) Rapport dil president dil comite d’organisaziun EX 10 
6.   Program da lavur 2011 
7.   Exposiziun da commerci e professiun EX 13 – Dezisiun da principi 
8.   Indemnisaziun dalla suprastonza 
9.   Elecziuns 
10. Mutaziuns 
11. Orientaziuns 
12. Varia 

Sissu referescha Marcel Friberg da Breil, menader dil project «prima Vista», in project che duei 
mussar la via turistica en nossa regiun. 
 
A stedia participaziun envida UCP Mustér 
La suprastonza 
 
Suenter la radunonza generala vegn offeriu ina tscheina el hotel Alpsu, Mustér. Tuttas commembras e 
tuts commembers sco era lur partenaria/lur partenari ein envidai cordialmein. 
 

 
 
Cussegl pastoral/Cerchel social-caritativ 
 
Nus envidein cordialmein tut nos seniors e senioras, mo era tut tgi che ha plascher ad in gentar com-
munabel el hotel Alpsu, Mustér,  
 

gievgia, ils 31 da mars 2011 
allas 12.00. 

 
Lein guder ensemen in bien gentar e silsuenter star in mument en buna cumpagnia. Annunzias 
prendan bugen encunter entochen ils 29 da mars: 
 

Laurenzia Schnoz,      081 947 58 27 
Marie Louise Deflorin, 081 947 53 73 
Laurenzia Cajacob,     081 947 56 43 

 

 
 
Uniun da dunnas Mustér  
Mummas cun affons pigns 
Fiera da resti d’affons cun stiva da caffè 
 
Nus prendein encunter bien, schuber ed entir resti da stad e d’unviern tochen grondezia 176, ter-
magls, calzers, sezs d’autos e da meisa, crotschas, velos, eav. Dunnas che drovan ina nova numra, ni 
han damondas san prender si contact cun Susanne Strupler, tel. 081 936 43 14. 
 

Dar giu resti: 
Venderdis, ils 8 d’avrel 2011 dallas 16.15–16.30 
 
Vendita: 
Venderdis, ils 8 d’avrel 2011 dallas 19.00–21.00 
Sonda, ils 9 d’avrel 2011 dallas 9.00–10.30 
 
Rembursament (minus 20%) e retuorn dil resti buca vendiu: 
Il resti vegn returnaus e pagaus sonda, ils 9 d’avrel 2011 allas 13.15–13.30. Per uorden che 
maunca surprendin nus negina responsabladad. 
 

 
 
Kinderkleiderbörse mit Kaffeestube 
 
Wir nehmen gut erhaltene, saubere und ganze Sommer- sowie Winterkleider bis Grösse 176 entge-
gen sowie Spielsachen, Schuhe, Auto- und Tischsitze, Kinderwagen, Velos, usw. Frauen, die eine 
Nummer brauchen oder Fragen haben, können mit Susanne Strupler, Tel. 081 936 43 14 Kontakt 
aufnehmen. 
 

Annahme: 
Freitag, 8. April 2011, 16.15–16.30 Uhr in der Turnhalle Cons, Disentis 

Verkauf: 
Freitag, 8. April 2011, 19.00–21.00 Uhr 
Samstag, 9. April 2011, 9.00–10.30 Uhr in der Turnhalle Cons, Disentis 
  
Auszahlung (abzüglich 20%) und Rückgabe: 
Samstag, 9. April 2011, 13.15–13.30 Uhr in der Turnhalle Cons, Disentis Für fehlende Sachen 
übernehmen wir keine Haftung. 
 
Mummas cun affons pigns Mustér 

 

 
 
Movis: Zumba-fitness 
 
Il niev trend da saltar per giuven e vegl e da trenar la fitness en atmosfera da party ei Zumba. Ei drova 
negina experienza da saltar! Cun buna musica latina e sempels pass (Salsa, Merengue, Kumbia ni 
Reaggeton) sas era ti far enzatgei per la sanadad. Il motto ei semplamein semuentar ed haver pla-
scher. 
 
Neu ed emprova inaga! 
  

Cu? Sonda, ils 2 d’avrel 2011 dallas 10.00–11.15 
       Gliendisdis, ils 11 d’avrel 2011 dallas 19.30–20.45 
Nua? Halla Cons, Mustér 
Tgi? Tut tgi che ha plascher 
Annunzias ni damondas: tel. 079 214 32 43 ni e-mail: daniela.vin.de@gmail.com. 

 
Tia preschientscha fagess plascher  
Daniela 
 

 
 
Prelecziun cun Leo Tuor 
 
Mira sut Laax. 
 

 
 
Exposiziun da maletgs da Linus Flepp a Laax 
 
Mira sut Laax. 
 

 
 
Ludoteca Mustér 
 
Liug/Ort: Halla Cons, tel. 076 494 39 92 
e-mail: ludoteca@disentis.ch 
 

Uras d’avertura / Öffnungszeiten: 
Gliendisdis/Montag:  18.30–20.00 
Gievgia/Donnerstag:  16.00–17.30 
Venderdis/Freitag:     18.30–20.00 

 
 

 
Biblioteca populara Mustér 
 
Liug: Casa da scola, tel. 081 947 52 90, biblioteca@disentis.ch 
 
Sut www.disentis.ch ni www.bibliotecas-surselva.ch anfleis Vus nies entir catalog bibliotecar. 

Per e-mail saveis Vus reservar ina ni pliras medias ed enteifer 5 dis retrer ad emprest ellas en biblio-
teca populara. 
 

La biblioteca ei aviarta: 
Gliendisdis 18.30–20.00 uras 
Mardis       13.30–15.00 uras 
Gievgia      16.00–17.30 uras 
Venderdis  18.30–20.00 uras 

 
Nies motto: Leger . . . tedlar . . . mirar . . . ! 
 
Nus selegrein da mintga viseta. 
 

 

 
 


